MINUTI

KUNSILL LOKALI TAL-MELLIERA
IS-SEBA’ KUNSILL
SEDUTA NRU. 38

9 ta’ Gunju 2015

Minuti tas-seduta Nru. 38 tal-Kunsill Lokali tal-Mellieha li saret fl-Ufficcju Amministrattiv tal-Kunsill,
fNumru 126, Triq il-Mithna I-Gdida, Mellieha, nhar t-Tlieta, 9 ta’ Gunju 2015 fis-7.15pm.

1.0.
1.1.

2.0.
2.1.1.
2.1.2.

2.1.3.

PREZENTI

lI-Kunsillieri kollha, minbarra I-Kunsilliera A. Brincat Stellini li nfurmat lil-Kunsill dwar dan
permezz tal-imejl, ezatt gabel is-seduta. L-Ambaxxatur Lokali ghaz-Zghazagh, Erica
Galea ma attendietx is-seduta.

Is-Segretarju Ezekuttiv C. Debono rregistra I-minuti, filwaqt li s-seduta giet trasmessa
direttament permezz tal-internet.

TALBA
It-talba ntqalet mis-Sindku J. Buttigieg.

Minuti

II-Kunsill approva I-minuti tas-seduta precedenti minghajr emendi, li sussegwentement
gew iffirmati mis-Sindku u Segretarju Ezekuttiv. ll-Kunsill gabel ukoll li dawn ghandhom
jigu ppubblikati fis-sit elettroniku http://www.lc.gov.mt.

Materji Mgajma mill-Minuti
Skema dwar restawr ta’ postijiet storici (R/2/Vol 1)

Is-Segretarju rrefera ghall-minuta 4.3.3. tas-seduta ta’ qabel u gharraf li fi twegiba datata
28 ta’ Mejju 2015, il-Ministru tal-Gustizzja, Kultura u Gvern Lokali — I-Onor. Owen
Bonnici — qal li wahda mill-kundizzjonijiet tad-devoluzzjoni li jigu imposti mid-Dipartiment
tal-Artijiet hi li I-Kunsilli jaccettaw il-beni fale quale, u li jiehdu responsabilita’ ta’
kwalunkwe xoghol li dawn jinhtiegu biex jigu pprezentati bl-ahjar mod lill-pubbliku.
Ghaldagstant li Kunsill Lokali jdur lura fuq il-Gvern Centrali ghall-assistenza finanzjarja
fir-restawr ta’ dawn il-binjiet, proprju jmur kontra Il-ispirtu tal-istess devoluzzjoni. Intqal
ukoll li I-punt illi sar fl-ilment imressaq mill-Kunsill dwar il-fondi tal-EAFRD isahhah id-
decizjoni mehuda mill-Ministeru minhabba I-fatt Ii I-Kunsilli Lokali ghandhom alternattiva
ta’ fondi li jistghu jirrikorru ghalihom fil-kaz ta’ bini devolut lilhom.

Is-Sindku gal li minhabba din ir-raguni, giet sottomessa applikazzjoni fuq it-tieni
preferenza li approva il-Kunsill, ossija dik tar-restawr tar-razzett li hemm fuq il-Gzejjer ta’
Selmunett.

II-Kunsill innota I-azzjoni li ttiehdet.

2.2.1.

2.2.2.

2.2.3.

2.3.1.

2.3.2.

2.3.3.

2.3.4.
2.3.5.

2.3.6.

2.3.7.

2.4.1.

2.4.2.

Lanterni fuq iz-zuntier Misrah il-Parro¢ca (P/4/3/Vol IV)

Is-Segretarju rrefera ghall-minuta 2.6.1.tas-seduta precedenti u gal li I-Contract Manager
issottometta zewq stimi tal-lanterni — wahda permezz ta’ dwal, li tammonta ghal €17,000
u ohra permezz ta’ lampi tat-tip SON 70 Watts li gew stmati €16,000.

II-Kunsill kien tal-fehma li d-dokument tal-offerta ghandu jinkludi z-zewg ghazliet, kif ukoll
li d-dawl ghandu jkun tat-tip warm white li jmur aktar mal-ambjent tal-pjazza, kif ukoll jigi
jagbel mad-dwal tal-parapett u dak tal-Belvedere tas-Sur.

Ghoti ta’ onorefiéenzi fl-okkazjoni ta’ Jum il-Kunsill Lokali tal-Mellieha
(A/5/3/1/Vol XVI)

Is-Segretarju rrefera ghall-minuta 21.2. tas-seduta precedenti u gal li permezz ta’ ittra
datata 27 ta’ Mejju 2015, I-Ufficcju tal-President ta’ Malta gharraf li ntlagghet I-istedina
sabiex I-E¢¢. Taghha Marie Louise Coleiro Preca tattendi ghall-ghoti ta’ I-onoreficenzi fit-
30 ta’ Lulju 2015 u li s-serata tkun taht il-patrocinju taghha. Ghaldagstant is-segretarjat
taghha talab kopja tal-programm u |-materjal li se jigi stampat fejn fih tissemma’ I-
President, bil-ghan li jigi mghoddi lilhom ghall-approvazzjoni.

Is-Sur C. Debono gharraf ukoll i I-persuni nominati ghal fuq il-Bord ta
Rakkomandazzjoni a¢cettaw in-nomina, filwaqt li dawk kollha li ssottomettew xi nhomina
mill-edizzjoni tal-2008 sal-2014 intalbu sabiex jinfurmaw lill-Kunsill dwar jekk jixtiequx
igedduha jew jirtirawha. Intbaghtet ukoll il-lista’ tal-kriterji u I-formola tan-nomimi, kif gew
riveduti, lil-ghaqdiet kollha sabiex jissottomettu n-nomini li jista’ ikollhom sat-30 ta’ Gunju
2015.

II-Kunsill innota I-izviluppi li kien hemm fuq din il-materja.

lI-Vi¢i Sindku C. Bartolo ppropona li fis-serata tat-30 ta’ Lulju jkun hemm rokna mtella’
mill-Fondazzjoni ARKEO, fejn ikun hemm sketches bid-dijalett Melliehi.

Is-Sindku kkummenta li ghalkemm is-serata tal-Jum il-Kunsill ser tahbat ezatt gabel I-
lljieli Mellehin, wiehed ghandu jogghod attent li tinghata I-importanza li jixirgilha f'dak li
huwa livell ta’ kontenut. Huwa qal li favveniment bhal dan ghandha tindaqq ghazla ta’
muzika klassika, possibilment minn muzicisti mil-lokalita™ stess.

Kien hemm qgbil li ghandu jkun hemm aktar diskussjoni fuq il-punti mqajjma fil-minuti
2.3.5. u 2.3.6. fis-seduta li jmiss.

Kawza dwar Triq Toni Pace (T/4/13/Vol XII)

lI-Kunsill gie mgharraf li sar rikors fil-Prim Awla tal-Qorti Civili mill-Perit Legali u |-Perit
Arkitett fil-kawza James Gouder et vs Kunsill Lokali tal-Mellieha u Central Asphalt Ltd
fejn giet sottomessa r-relazzjoni taghhom. Gie spjegat li I-imsemmija persuni fir-
relazzjoni taghhom lill-Qorti ma’ hadux in konsiderazzjoni fatturi importanti, fosthom li:

(a8 Kemme-il darba jinbidel il-livell tat-trig quddiem ir-residenza ta’ Gouder, ser jigu
affettwati I-girien kollha, Ii fil-fatt m’ghandhomx il-problema Ii allegatament
ghandhom Gouder u b’hekk giet injorata I-bigger picture tas-sitwazzjoni;

(b) ll-glib tar-rampa li taghti ghall-garaxx ta’ Gouder mhux skont il-permess tal-PAPB,
skont dokumenti pprezentati fix-xhieda tar-rapprezentant tal-MEPA;

()  Mhux minnu li jigi ilma mid-direzzjoni ta’ Triq Pietru Pawl Caruana, peress li meta
sar r-resurfacing tat-toroq tal-madwar, il-Kunsill ha hsieb li ssir hump kantuniera
ma’ Trig Antonio Falzon, liema mizura kienet ittiehdet ferm gabel, fl-1996. Hump
simili saret fl-2007, fi Trig Toni Pace kantuniera ma’ Triq il-Qortin, bil-ghan i
jingata’ I-ilma tax-xita anke minn din id-direzzjoni;

(d) Is-soluzzjoni tal-culverts li ged tigi proposta fir-relazzjoni kienet giet proposta lill-
Gouder waqt laggha li saret fl-uffic¢ju tal-Contract Managers tal-Kunsill - MP &
DC Ltd — fil-prezenza tal-Ministru Evarist Bartolo li kien ged jaghmilha ta’ medjatur
fdin il-kwistjoni. Dakinhar Gouder ma ridx jaf b’din is-soluzzjoni, ghar-raguni li jekk
il-culverts ma jitnaddfux regolari, dawn jigu bla effett;

2.4.2.

2.5.1.

2.5.2.

2.5.3.

2.6.1.

2.6.2.

2.6.3.

2.6.4.

2.6.5.

2.7.1.

2.7.2.

2.7.3.

2.7.4.

(e) Ghalkemm ir-relazzjoni tirreferi ghas-surveys separati li gew ikkommissjonati
minn Gouder u mill-Kunsill bil-ghan li jiu stabbiliti I-livelli tat-triq, imkien ma ntqal li
dawn kienu skont l-arti u s-sengha. Min-naha |-ohra mhux ged jigi rakkomandat li
dawn ghandhom jinbidlu. Dan johrod mill-fatt li qed jigi rakkomandat lill-Qorti li
ghandhom isiru |-culverts u hekk ma jitmessux il-livelli ezistenti; u

(f) Kontra ghal dak li ged jigi mplikat fir-relazzjoni tal-Periti, il-Kunsill kellu diversi
kuntatti ma’ Gouder, fejn offra li jimplimenta s-soluzzjoni tal-culverts proposti mill-
istess Perit Arkitett mahtur mill-Qorti. L-intenzjoni tal-Kunsill kienet li jwettaghom
fl-2007, izda dan ma kienx possibbli minhabba I-intransigenza li wera Gouder, li
assolutament ried imiss wic¢ it-trig, liema mizura kienet ser taffettwa b’mod
negattiv ir-residenzi tal-girien tieghu.

Is-Sindku J. Buttigieg qal li I-punti (a) sa (f) imsemmija hawn fuq ser jigu diskussi mal-
konsulent legali tal-Kunsill bil-ghan li ssir ¢essjoni lill-Qorti dwarhom.

Restawr tal-Ghajn tal-Mellieha (R/2/3)

Is-Sindku rrefera ghall-minuta 4.6.1. tas-seduta ta’ gabel u qal li fl-10 ta’ Gunju 2015 ser
jigi ffirmat il-ftehim mal-MEPA, |i permezz tieghu I|-Kunsill ser jibbenefika minn
€33,887.80 mill-EIPP Funds b’rizq il-progett imsemmi.

II-Kunsill innota t-taghrif moghti.
Servizz dwar iz-zamma tal-latrini pubbliéi (K/6/1/Vol V)

Is-Sindku rrefera ghall-minuta 5.3. tas-seduta precedenti li tirreferi ghall-pagament Nru.
019-05-15, mitlub minn Absolute Cleaners Ltd, fir-rigward tal-kuntratt dwar il-
Manutenzjoni u Zamma tal-Latrini Pubbli¢i fJannar u Frar 2015. Is-Sur J. Buttigieg qal li
wara d-decizjoni li jinzammu |-pagamenti relatati max-xhur ta’ Frar u Marzu 2015, kien
hemm konsultazzjonijiet mal-Contracts Manager illi kien tal-fehma li dawn gew certifikati
minnu u ghalhekk il-Kunsill ma jkunx legalment korrett li jipposponi I-hlasijiet in kwistjoni.

II-Kunsillier P. Cutajar gal li ¢-certifikazzjoni tal-kontijiet imsemmija tikkontradixxi I-
andament tas-servizz kif irrapportat b’'mod persistenti mis-Sindku u s-Segretarju
Ezekuttiv.

Is-Sindku kompla jghid li fix-xahar ta’ Mejju 2015, I-ammont ¢ertifikat ser ikun imnaqqas,
peress li kien hemm numru ta’ default notices. Mill-ahhar seduta, saret pressjoni kbira
fuq il-kuntrattur biex jirranga s-sitwazzjoni, peress li nugqgasijiet persistenti ged itappnu r-
reputazzjoni tal-Kunsill mal-pubbliku. Intant iz-zew@ haddiema li kienu assenjati fugq dan
ix-xoghol twaqgfu mill-kuntrattur u attwalment is-servizz ged jinghata mill-imghallem
innifsu u mpjegat li gie ngaggjat. I1s-Sur J. Buttigieg spjega li minn meta ttiehdet din il-
mizura, kien hemm titjib sinifikanti, f'dik li hija ndafa, kif ukoll manutenzjoni. Qal ukoll li
ged isir monitoragg kontinwu minnu u mis-Segretarju.

Fid-dawl tat-taghrif moghti, il-Kunsill approva I-rilaxx tal-pagamenti ta’ Frar u Marzu
2015, filwaqt li April u Mejju wara li jigi zgurat li t-titjib jinzamm konsistenti.

Andament tal-Festival Internazzjonali tal-Muzika (A/5/3/1/Vol XIV)

Is-Sindku rrefera ghall-minuta 7.1. tas-seduta ta’ qabel u fahhar I-kordinazzjoni li saret
mill-Vici Sindku C. Bartolo biex sehhet din I-attivita™. Is-Sur J. Buttigieg ikkummenta wkoll
li biex il-festival ikollu aktar bixra internazzjonali ghandu ghallingas ikollu element iehor
barrani, li possibilment tkun banda.

II-Vi¢i Sindku qal li huwa jagbel mas-Sindku u fil-fatt kien hemm kuntatti ma’ baned mir-
Renju Unit, izda minhabba [-multi-kulturalizmu li jezisti fdak il-pajjiz, il-vaganzi tal-Ghid
spic¢aw mill-iskejjel u dawn ged jigu aktar tard. Billi hafna mill-muzi¢isti huma ghalliema,
huwa impossibbli ghalihom li jillargaw mix-xoghol normali taghhom. Huwa fakkar li I-
ispejjez tal-ivjaggar u l-akkomodazzjoni tad-Doncaster Band saru kollha minnhom,
filwaqt li I-Kunsill ipprovda trasport minn u ghall-ajruport.

dati tal-edizzjoni li jmiss. Huwa ghalhekk ippropona li dawn ghandhom ikunu is-27, 28 u
29 ta’ Mejju 2016.

Kunsill Lokali Mellieha Seduta Nru. 38
D:\Council Minutes\7th Council\Min38A(09_06_15).doc 09..06.2015



2.7.5. II-Kunsill approva |-proposta skont il-minuta 2.7.4.

2.8.1. Resurfacing ta’ Trig Ramlet il-Qortin (T/4/13/Vol XI)

2.8.2. Is-Sindku gharraf li x-xoghol imsemmi miexi skont kif ippjanat.

2.8.3. Is-Sur J. Buttigieg gharraf ukoll li gie avvicinat minn dirigenti ta’ Armier Developments
Ltd — li effettivament jirrapprezentaw is-sidien tal-boathouses fiz-zona ta’ Ramlet il-
Qortin. Huwa gal li dawn ged jitolbu I-permess tal-Kunsill biex jasfaltaw it-triq ewlenija li
twassal ghall-istess zona, a spejjez taghhom.

2.8.4. II-Kunsill kien tal-fehma li mhux kompitu tieghu li johrod permessi biex jigu asfaltati toroq
li gatt ma kellhom wicc.

3.0. Tqeghid ta’ Karti

e  Purchase Request Form — 04/06/15

e  Skeda ta’ Pagamenti — 16/05/15 — 04/06/15
e  Skeda ta’ korrispondenza li waslet;

e  Skeda ta’ korrispondenza li ntbaghtet;

4.0. Korrispondenza

4.1.1. Tnehhija ta’ payphones (T/2/1/Nol 1)

4.1.2.  Saret referenza ghal imejl datat 29 ta’ Mejju 2015, mibghut minn GO plc, fejn infurmaw
lill-Kunsill illi ged jigi rredistrat uzu baxx fl-uzu tal-payphones li hemm fi Triq il-Marfa,
kantuniera ma’ Dawret it-Tunnara u fi Trig |-Gholjiet, kantuniera ma’ Trig I-Etna.
Ghaldagstant, il-kumpanija ged titlob il-permess tal-Awtorita® Maltija tal-Komunikazzjoni
sabiex dawn jitnehhew.

4.1.3. II-Kunsill ma sabx oggezzjoni fid-dawl tal-fatt li |I-payphones m’ghadhomx dagshekk
imfittxija mill-pubbliku minhabba |-uzu aktar difuz tal-telefons cellulari.

4.2.1. Propost bdil fil-linja tat-triq Vincenzo Ciappara k/m Triq il-Qighan
(P/5/8/V)

422. Saret referenza ghal Planning Control Application PC 0013/15, li permezz taghha is-sid
tal-fond li jinsab fl-istess kantuniera ged jitlob li tigi tnehhija I-isplay, kif indikat fuq il-
pjanta mehmuza mat-talba.

4.2.3. II-Kunsill ma sabiex oggezzjoni ghat-talba peress li ha in konsiderazzjoni li bl-isplay u
minghajrha ma ssirx differenza, billi Trig il-Qighan u Triq Vincenzo Ciappara huma fuq
livelli differenti.

4.3.1. Wirjiet tal-arti mtella’ minn Art Club 2000 (S/6/Vol IV)

4.3.2. Saret referenza ghal imejl datat 24 ta’ Mejju 2015, mibghut mill-Art Club 2000 fejn intqgal
li I-ghaqda ser torganizza tliet wirjiet tal-arti mtella’ mill-membri taghha. Dawn ser isiru fl-
uffié¢ju tal-Kunsill Lokali tal-Imdina (12/06/15 — 27/07/15); fil-bini tal-Ministeru ghall-
Ghawdex (02/08/15 — 24/08/15); u fis-sede tal-ghaqgda fil-Mellieha (30/08/15 — 08/09/15)

4.3.3. II-Kunsill gabel li ghandu jikkontribwixxi sa massimu ta’ €450, skont I-ispirtu tal-artiklu
33(0) tal-Att dwar Kunsilli Lokali (Kap. 363).

4.3.4. Festatal-Qara’ Ahmar (S/6/Vol 1V)

4.3.5. Saret referenza ghal imejl datat 3 ta’ Gunju 2015, mibghut mill-Koperattiva Rurali tal-
Manikata, fejn I-istess koperattiva appellat ghall-kollaborazzjoni tal-Kunsill fl-
organizzazzjoni ta’ din I-attivita® li ser issir fil-Manikata fis-25 ta’ Ottubru 2015. Fl-istess
imejl gie propost li I-Kunsill jipprovdi s-servizz tal-audio u I-kiri tal-palk u I-kannizzati,
filwaqt Ii jalloka spazju fuq il-billboard tieghu li hemm fit-Telgha ta’ Selmun. [I-Kunsill
intalab jintervjeni sabiex jingiebu kannizzati mill-Awtorita” Maltija tat-Turizmu u kantanti
ghal wagqt l-attivita™. Intalab ukoll li I-latrina pubblika ta’ Gnien iz-Zerniq tinfetah dakinhar
b’servizz adekwat ta’ fattiga.

4.3.6. II-Kunsill iddecieda li s-sehem tieghu m’ghandux jagbez I-ispiza ta’ €300.

4.5.1.

4.5.2.

4.5.3.

4.5.4.

4.6.1.

4.6.2.

4.6.3.

5.1.
5.2.
5.3.

6.1.
6.2.
6.3.

7.1.

Tifkira tal-memorja ta’ Godfrey Wettinger (T/4/1/NVol 1)(S/3/7/NVol V)

Saret referenza ghal imejl datat 24 ta’ Mejju 2015 mibghut mis-Sur Mario Vella fejn
appella lill-Kunsill sabiex il-memorja tal-istoriku Professur Godfrey Wettinger, li trabba u
ghex fil-Mellieha ghal parti kbira minn hajtu. Fl-istess ittra nghataw diversi suggerimenti
kif dan jista’ jintlahaq, fosthom permezz ta’:

¢ Plakka kommemorattiva mal-facc¢ata tad-dar tieghu fi Triq il-Mithna I-Qadima;
e Monument;

o Tismija tal-liberija pubblika tal-Mellieha ghalih; u

o Wirja permanenti dwar ix-xoghlijiet u I-hajja akkademika tieghu.

Is-Sindku ppropona li s-Sala tal-Komunita® fl-Iskola Primarja tissemma’ ghall-Professur
Wettinger, fejn possibilment isir bust tieghu. Is-Sur J. Buttigieg qal li I-iskola huwa post
idejali biex tinzamm il-memorja tieghu, ghaliex @enerazzjonijiet differenti ta’ tfal
wahedhom jistagsu min kien Wettinger.

II-Kunsill gabel mal-proposta skont il-minuta 4.5.3. u kien tal-fehma li din ghandha tigi
diskussa mal-Kunsill Skolastiku gabel issir talba lill-Ministeru ghall-Edukazzjoni u x-
Xoghol.

Inkluzzjoni ta’ tfal imigranti fl-Iskola Primarja tal-Mellieha  (S/3/1/Vol ll)

Saret referenza ghal ittra datata 6 ta’ Gunju 2015, mibghuta mid-Divizjoni tal-
Edukazzjoni dwar mizuri li ged jittiehdu mid-Dipartiment tal-Curriculum biex tfal ta’
imigranti li ma jitkellmux bl-Ingliz jintegraw ruhhom fis-sistema edukattiva Maltija. Is-
Sindku qal li ged isiru sforzi biex jinstab post li jkun jista’ jakkomoda sa hames klassijiet,
li possibilment ikun qgrib I-iskola primarja tal-Mellieha. ll-pjan huwa li dawn il-klassijiet
jibdew f'Settembru 2015 u fil-fatt diga saru kuntatti biex jinstab post addattat. Is-Sur J.
Buttigieg qal li I-Kunsill intalab sabiex jghin f'dan ir-rigward.

II-Kunsill kien tal-fehma li jistghu jsiru kuntatti mad-Dar tal-Brothers ta’ De La Salle u
sidien privati li possibilment jistghu jipprovdu I-facilitajiet mehtiega.

Talbiet ghal Xiri ta’ Servizzi u Materjal
Giet imressqa Purchase Request Form datata 4 ta’ Gunju 2015.

Kien hemm qgbil dwar il-hrug tal-purchase orders li fadal jinhargu mill-tems elenkati fl-
imsemmija skeda.

Talbiet ghal Hlasijiet marbuta ma’ Servizzi u Materjal
Tressqet skeda tal-pagamenti li tkopri bejn is-16 ta’ Mejju u I-4 ta’ Gunju 2015.

II-Kunsill approva I-pagamenti kollha nkluzi fl-iskeda u ghaldagstant kien hemm qgbil li din
ghandha tigi ppubblikata fis-sit elettroniku http://www.lc.gov.mt.

Mozzjoni mressqga mill-Vi¢i-Sindku C. Bartolo illi tghid:

"Billi I-kuntratt li jipprovdi ghall-Gbir ta' Skart Domestiku Mhallat, li I-Kunsill kellu
ma’ Velljo Services, skada fil-31 ta’ Dicembru 2014, filwaqt li saret sejha ghall-
offerti (1/2015) skont ir-Regolamenti tal-Kunsilli Lokali (Offerti) (Avviz Legali 157
tal-1993) u r-Regolamenti dwar il-Kuntratti Pubbliéi (Avviz Legali 177 tal-2005);

Billi t-tliet offerti li saru gew evalwati mit-Tender Adjudication Board skont il-kriterji
stabbiliti minn qabel fid-dokument tal-offerta, liema Bord ressaq ir-
rakkomandazzjoni tieghu lill-Kunsill skont il-minuti tat-18 ta’ Mejju 2015;

Billi fis-seduta Nru. 37 tal-20 ta’ Mejju 2015, il-Kunsill idde¢ieda li ghandha
tintbaghat I-Ittra ta' A¢cettazzjoni lill-offerenti Velljo Services, filwaqt li I-offerenti I-
ohra gew notifikati bl-istess dec¢izjoni;

II-Kunsill jirrizolvi li ghandu jigi ffirmat kuntratt li jipprovdi ghas-servizz imsemmi,
ghal perjodu ta’ erba’ snin, b’effett mill-1 ta’ Lulju 2015, bir-rati inkluzi fl-offerta
mitfugha minn Velljo Services fit-8 ta’ Mejju 2015.". (K/6/2/Vol V)

7.2. Il-mozzjoni ghaddiet b’mod unanimu wara li giet issekondata mill-Kunsillier E. Bartolo.

8.1. Thejjijiet ghall-Festa ta’ San Gwann tal-Hgejjeg (A/5/5/Vol IV)

8.2. II-Vi¢i Sindku C. Bartolo fakkar li l-attivita® ewlenija ser tizvolgi nhar il-Hamis 25 ta’ Gunju
2015 fMisrah il-Parrocca, fejn ser idoqqu z-zewg baned tal-Mellieha. Il-bandu ser jibda
fit-8.00pm minn Triq il-Kbira kantuniera ma’ Triq I-Gholjiet, jinzel Triq Gorg Borg Olivier
kollha u jghaddi minn Misrah iz-Zjara tal-Papa Gwanni Pawlu Il, fejn ikun hemm re-
enactment tal-epoka tal-Kavallieri ta’ San Gwann mill-grupp In Guardia. Is-Sur C. Bartolo
gal li dan jikkonsisti minn 25 persuna li jinvolvu spiza bejniethom ta’ €1,032.50. Hekk kif
din tintemm ikompli I-bandu fil-Bitha tas-Santwarju, Trig I-Inkurunazzjoni, Trig Salvinu
Vella u jintemm f'Misrah il-Parro¢¢a. Huwa ppropona li fil-pjazza jkun hemm wirja mill-
Jackson’s Pipe Band li tinvolvi spiza ta’ €250 u ghal xi I-10.00pm tinghata I-huggiega.
Huwa gal ukoll li ntalab sponsorship mill-Awtorita® Maltija tat-Turizmu u mis-Segretarjat
Parlamentari responsabbli mill-Agrikoltura, Sajd u Drittijiet tal-Annimali.

8.3. Is-Sur C. Bartolo qal li jkunu mehtiega zewg Pulizijla on extra duty, kif ukoll zewg
Gwardjani Lokali biex jikkontrollaw it-traffiku, partikularment wagqt li jinghalqu t-toroq
ewlenin bejn is-7.00pm u 8.00pm. II-Vi¢i Sindku ppropona li I-bagit tal-attivita™ ikun kif
gej:

Servizz Stima
Servizz tal-Audio 560.00
Dawl 60.00
Mementos 272.00
Kiri ta' Imwejjed u Siggijiet 120.00
Servizz ta' Gwardjani Lokali/Pulizija 250.00
Stampar ta' Flyers 317.00
Tqgassim ta' Flyers 150.00
Iddisinjar tal-Billboard u I-Flyers 500.00
Stampar tal-Billboard 350.00
Servizz ta' Fotografu 90.00
Re-enactment mill-In Guardia 1,035.00
Jackson’s Pipe Band 250.00
Trasport lill-In Guardia 225.00
Kiri ta' Barriers u Trasport 48.00
Spejjez Ohra 60.00
€4,287.00
Bagit tal-Kunsill €3,500.00

8.4. II-Kunsill approva n-nefqa fid-dawl tal-fatt li jista’ jkun hemm sponsorship mill-Awtorita™
Maltija tat-Turizmu bhalma kien hemm fis-sena precedenti.

9.1. Thejjijiet ghall-lljieli Mellehin (A/5/3/5/Vol V)

9.2. [I-Vi¢i Sindku C. Bartolo gharraf li mill-kuntatti i kien hemm mal-Kappillan irrizulta li I-
Gimgha 31 ta’ Lulju, is-Sibt u I-Hadd, I-1 u t-2 ta’ Awwissu 2015 ser ikun hemm
Quddiesa ta’ tie§ u ghalhekk |-armar tal-Bitha tas-Santwarju ser ikollu jsir gabel. Huwa
gal li saret laggha mal-artisti li ser jesibixxu x-xoghol taghhom fl-isess bitha u ppropona li
jsir irkant sieket fejn parti mid-dhul tieghu jmur b’rizq il-Community Chest Fund.

9.3.

9.4.
9.5.

10.1.

10.2.

10.3.

10.4.

12.1.

12.2.

12.3.

13.1.

13.2.

13.3.

Dwar l-ispetaklu tal-Gimgha, is-Sur C. Bartolo ppropona li tindagq muzika tat-tmeninijiet
u d-disghinijiet mill-band What The Funk, kif ukoll jingiebu disk jockeys Pierre Cordina u
D J Reflex.

II-Kunsill laga’ is-suggeriment skont il-minuta 9.2.

Is-Sur C. Bartolo qgal li ser ikun ged iressaq il-bagit ta’ I-lljieli Mellehin fis-seduta li jmiss.

Bye-laws dwar ikkampjar u policy dwar tisjir fil-berah (B/5/Vol 1V)

Is-Segretarju gibed I-attenzjoni li I-konsulent legali nkarigat mill-emendar tal-bye-laws
37/2/2009 talab indikazzjoni mill-Kunsill dwar jekk dan huwiex ser jinvolvi tibdil fiz-zoni
attwali ghall-ikkampjar.

Is-Sur J. Buttigieg tenna li z-zona tal-ikkampjar fl-inhawi tal-Ahrax tal-Madonna biss
jehtieg li tigi spustjata, ghaliex dik indikata fil-bye-laws li dahlu fis-sehh fI-2009 hija in
parti allokata lil terzi, filwaqgt li fil-parti rimanenti m’hemmx sigar u ghalhekk mhix
addattata ghal din it-tip ta’ attivita’.

lI-Kunsill iddecieda li I-Contracts Manager ghandu jintalab jemenda I-pjanta in kwistjoni
sabiex tigi mghoddija lill-konsulent legali.
Sejhiet ghall-offerti b’rabta ma’ kuntratti li ser jiskadu:

(a) Servizz ta’ accountant;

(b) Provvista ta’ dense coated mixes;

(c) Provvista ta’ konkos;
(d) Servizz dwar iz-zamma u manutenzjoni ta’
(C/3/3)(D/3/1/Vol V)(L/3/Vol IlI)

Is-Segretarju gibed I-attenzjoni li I-kuntratti (a); (b); u (¢) ser jiskadu fil-31 ta’ Lulju 2015,
filwaqt li d-(d) jiskadi fil-31 ta’ Ottubru 2015. Is-Sur C. Debono ppropona li ssir sejha
ghall-offerti fir-rigward tal-ewwel tlieta u stagsa dwar jekk il-Kunsill jixtiegx jaghmel tibdil
fil-kuntratt ezistenti wara li jigi evalwat I-andament tieghu fl-ahhar tliet snin.

latrini  pubbliéi

II-Kunsill iddecieda li ghandha ssir sejha fir-rigward tal-kuntratti (a); (b); u (¢), filwaqt li
dwar id-(d) kopja tat-test tal-kuntratt attwali ghandha tigi mghoddija lill-Kunsillieri kollha
bil-ghan li s-suggett jitpogga fuq I-agenda tas-seduta li jmiss.

Manutenzjoni fuq Il-iskall ta’ Rdum il-Qawwi (X/1/2)

II-Kunsill gie mgharraf li kien hemm talba minn xi sajjieda dilettanti li juzaw I-iskall li
hemm fl-Irdum il-Qawwi. L-istess skall jehtieg xi tiswijiet zghar u ged jitolbu lill-Kunsill
jissupplixxi I-materjal, filwagqt li x-xoghol jaghmluh huma stess. Il-materjal irid jitghabba
mic-cirkewwa, peress li l-iskall in kwistjoni mhux acc¢essibbli minn Triqg Ghajn Tuta. Bhala
materjal jehtiequ 3 jardi zrar u ramel tal-gawwi u 24 xkora siment tal-50kg.

II-Kunsill approva t-talba.

Progett dwar performance management (K/6/7/Vol VI)

Is-Segretarju rrefera ghall-minuta 4.5.1. tas-Seduta Nru. 36 tal-4 ta’ Mejju 2015 dwar iz-
Zjara ta’ studju u tahrig li huwa attenda fOslo n-Norvegja bejn il-25 u d-29 ta’ Mejju
2015. Ghall-istess zjara attendew ghaxar membri eletti fKunsilli Lokali, flimkien ma’
tnax-il segretarju ezekutti, filwaqt li z-zjara kienet kordinata mis-Sur Adrian Mifsud —
ufficcjal fid-Dipartiment ghall-Gvern Lokali. Is-Segretarju Parlamentari I-Onor. Stefan
Buontempo inghagad mal-grupp fit-tieni jum tas-sessjonijiet.

Is-Sur C. Debono spjega li s-suggetti trattati kienu jinvolvu:
> L-objettivi u networks li jirrendu x-xoghol tal-kunsill lokali aktar effi¢jenti;

> Involviment tas-Sindki fit-tfassil ta’ performance management projects intizi biex
itejbu I-efficenza tal-kunsilli lokali;

> Evalwazzjoni tal-PMP’s proposti mill-partecipati aktar gabel fil-progett;

> It-tmexxija fi zmenijiet ta’ bidla;

> lI-Kunsilli Lokali fin-Norvegja u inizjativi li ged jittiehdu biex titkattar I-efficjenza;
> Harsa lejn il-PMP’s li jsiru fin-Norvegja;

> Metodi dwar il-holgien ta’ networks mehtiega biex tikber I-efficjenza;

» Sondaggi li jsiru fost ir-residenti;

> Ir-rwol tal-Ufficcju tal-Istatiska Municipali (KOSTRA) fin-Norvegja;

> Zjara fil-Municipalita’ ta’ Lunner, fejn gew spjegati prattici fdak li jirrigwarda
PMP’s;

» Evalwazzjoni tal-PMP’s proposti mill-partecipanti u holgien tal-mekkanizmu
mehtieg biex dawn jidhlu fis-sehh fil-kuntest Malti. Din |-evalwazzjoni ser tigi
nkluza frapport li ser isir mis-Sur Jon Barber li huwa espert imgabbad mill-
Kunsill tal-Ewropa.

13.4. II-Kunsill innota t-taghrif moghti aktar ‘il fug.

14.1. Attivitajiet fl-okkazjoni ta’ Jum il-Missier (A/5/3/Vol XIlI)

14.2. [I-Vici Sindku C. Bartolo rrefera ghall-minuta 18.1. tas-seduta ta’ gabel u fisem il-
Kunsilliera A. Brincat Stellini, gal li I-attivita™ ser issir nhar is-Sibt 13 ta’ Gunju 2015, bejn
it-3.30pm u u [-4.30pm fDar il-Madonna tal-Mellieha. Huwa ssuggerixxa li jitgassmu
muffins lill-anzjani li jattendu.

14.3. II-Kunsill approva s-suggeriment.

15.1.  Gbir ta’ skart ri¢ikklabbli mill-Ghadira (K/6/11)

15.2. Is-Sindku gharraf li fid-29 ta’ Mejju 2015 saret laggha dwar is-suggett li ghaliha attendew
is-Sinjuri J. Attard (Green MT Ltd), V. Attard (Nature Trust), R. Azzopardi (Awtorita’
Maltija tat-Turizmu); u Ramon Deguara (Cleansing Services Department). |s-Sur J.
Buttigieg qal li fl-istess laqgha gie stabbilit mill-partijiet kollha koncernati kif ser ikun
imgassam il-gbir tal-iskart. Green MT Ltd qalu li I-bins ghall-iskart separat fl-Ghadira ser
jibdew jitbattlu minnhom f'nofs Guniju.

15.3. [I-Kunsill innota t-taghrif moghti.

15.4. Tqganqlet diskussjoni dwar jekk |-gbir ta’ I-iskart ricikklabbli ghandux jibda jsir it-Tlieta u I-
Gimgha, kif diga gie deciz. II-Kunsill gabel li I-ahjar zmien li dan it-tibdil jidhol fis-sehh
ikun fix-xhur ta’ Ottubru/Novembru 2015.

16.1. Partec¢ipazzjoni fi progett dwar turizmu ntern (P/10/1/Vol IV)

16.2. Saret referenza ghas-Seduta Nru. 30 tat-30 ta’ Dicembru 2014 meta I-Kunsill kien gie
mgharraf li I-Muncipalitajiet ta’ Pargauja u Rauna fil-Latvia xtaqu jissiehbu mal-Kunsill
Lokali tal-Mellieha fil-progett imsemmi. L-applikazzjoni ghall-finanzjament tieghu saret
taht il-Mizura 2.2 — Networks of Towns — tal-Programm Europe for Citizens amministrat
mill-Education, Audiovisual and Culture Executive Agency tal-Unjoni Ewropea.

16.3. II-Vici Sindku C. Bartolo gal li din I-applikazzjoni ma’ gietx accettata.

17.1. Skema dwar Inizjattivi ta’ Attivitajiet Kulturali 2015-2016
(F/1/7/Vol 1I1)(A/5/3/5/V ol VII) (A/5/3/7)

17.2. lI-Vi¢i Sindku C. Bartolo qal li fit-8 ta’ Gunju 2015 id-Dipartiment ghall-Gvern Lokali
sejjah seminar ta’ informazzjoni fug bazi regjonali bil-ghan li jigu diskussi linji gwida illi
ser jidhlu fis-sehh fis-sejha li jmiss. II-Bord li jevalwa t-talbiet dahal anke f'¢erti aspetti tal-
organizzazzjoni mehtiega u offra I-ghajnuna tieghu biex din tkun tista’ titjieb.

17.3. Is-Sur C. Bartolo fakkar li fir-rigward tal-lljieli Mellehin 2015 u I-Avveniment tal-Milied/I-
Ewwel tas-Sena 2016, il-Kunsill ser jibbenefika €7,000 u €5,000, rispettivament skont |-
approvazzjoni moghtija fis-6 ta’ April 2015.

17.4. II-Kunsill innota t-taghrif moghti.

18.1. Premijijiet Nazzjonali ghall-Appogg lill-Intrapriza 2015 (F/1/7/Nol 1)

18.2. lI-Vici Sindku C. Bartolo gharraf li fl-10 ta’ Gunju 2015, il-Ministru tal-Ekonomija,
I-Investiment u Intraprizi Zghar ser jipprezenta il-premijijiet imsemmija. Huwa
fakkar li bhas-snin precedenti, il-Kunsill kien ressaq in-nomina tieghu a bazi tal-
inizjattivi li ttiehdet favur it-tkattir tal-kummerc¢ fil-lokalita’.

18.3.  lI-Kunsill innota t-taghrif moghti.

19.1. Assemblea Generali tal-EDEN Network (T/12/2)

19.2. II-Vi¢i Sindku C. Bartolo accenna ghall-avveniment imsemmi li sar fi Brussel bejn fis-16
ta’ Dicembru 2015, proprju fil-dum Dinji tat-Turizmu. Kompla jghid li fl-edizzjoni li jmiss, I-
EDEN ser tkun ged taghti numru ta’ unuri lil destinazzjonjiet turisti¢i fuq it-tema
gastronomika. Huwa qal li I-Mellieha tista’ tikkompeti ghal dan I-unur b’ikel tipiku Malti i
bazikament huwa Mediterranju. Dan jista’ jintlahaq bil-kollaborazzjoni mal-Koperattiva
Rurali tal-Manikata u chefs mill-Mellieha stess billi I-applikazzjoni tinghata I-forma ta’
ktieb tar-ricetti. Id-data tal-gheluq hija I-15 ta’ Lulju 2015.

19.3. II-Kunsill laga’ il-proposta fil-minuta 19.2.

19.4. Is-Sur C. Bartolo fakkar li fl-ahhar assemblea li saret, -EDEN Network kien alloka
€50,000 lill-Awtorita® Maltija tat-Turizmu sabiex jintefqu fuq reklamar. Fil-fatt parti minn
dawn il-fondi diga gew utilizzati, peress li I-Awtorita™ stiednet gurnalisti barranin li zaru I-
postijiet fMalta u Ghawdex li diga jiffurmaw parti minn network, inkluz fil-Mellieha. Saret
ukoll kompetizzjoni li intrebhet minn koppja barranija illi ser tittiehed fil-postijiet kollha
fMalta li rebhu EDEN Award, liema Zzjarat ser jigu ffilmjati bil-ghan li jkun jista’ isir
reklamar bihom.

19.5. II-Kunsill innota t-taghrif moghti.

20.1. Xoghol ta’ kostruzzjoni fi Triq I-1zbark tal-Franc¢izi (A/6/3/1/Vol 95)

20.2. II-Kunsillier J. Attard irrefera ghad-diskussjoni li kien hemm fuq dan is-suggett fis-Seduta
Nru. 36 tal-4 ta’ Mejju 2015, meta gie deciz li s-sit vakanti li hemm biswit I-art fejn gabel
kien hemm il-kumpless Belleview ghandu jitwitta biex ipatti ghall-ispazju i ntilef
temporanjament fi Triq I-Izbark tal-Francizi bejn Triq il-Fortizza u Triq in-Nasses. Huwa
gal li dan ix-xoghol s’issa ghadu ma twettagx mill-izviluppatur kif miftiehem, izda minflok
irrizerva bi¢ca fejn tgieghed il-makkinarju tal-kuntrattur.

20.3. Is-Sindku gal li huwa diga kkuntattja I-izviluppatur dwar dan, li minn naha tieghu stqarr li
kien ghadu ma qdiehx I-kuntrattur li kellu jaghmel ix-xoghol.

21.1. Harsien tal-annimali (A/9)

21.2. II-Kunsillier D. Vella rrefera ghall-inizjattiva li ged tittiehed fil-lokalitajiet mill-Animal
Guardians Malta, bil-ghan li titjieb is-sitwazzjoni tal-qgtates fit-toroq. Huwa qal li I-istess
organizzazzjoni qed ittella’ serje’ ta’ lagghat ghall-Kunsill Lokali sabiex tispjega I-hidma li
ged tippjana f'dan ir-rigward. Is-Sur D. Vella gal li huwa ser jattendi wahda minn dawn il-
lagghat li ser issir fl-4 ta’ Lulju 2015 u jkun fpozizzjoni li jirrapporta lura lill-Kunsill.

21.3. II-Kunsill innota t-taghrif moghti.

22.1. Parking Bays fi Triq il-Merill (T/3/2/Vol XIlI)

22.2. II-Kunsillier E. Bartolo gibed I-attenzjoni li mill-mod kif ged isir Il-ipparkjar fit-triq
imsemmija, qed ikun hemm hafna hela ta’ spazju. Huwa ghaldagstant talab li dan jigi
regolat billi jsiru parking bays inti u niezel fuq ix-xellug.

22.3. II-Kunsill gabel mal-proposta.

23.1. Rendikont Finanzjarju — Jannar / Marzu 2015 (F/1/1/Nol 1l)

23.2. II-Kunsillier P. Cutajar stagsa ghaliex kien hemm dewmien fis-sottomissjoni tar-rapport
imsemmi.

23.3. Is-Segretarju wiegeb li dar ir-rapport gie ttardjat, peress li kienet ghaddejja diskussjoni
fuq il-prijorittizzazzjoni tal-progetti kapitali, li finalment kienet tinvolvi tibdil fl-estimi tal-
Kunsill ghall-2015. Huwa gal li dan ir-rapport kien ser jitressaq fis-seduta li jmiss.

23.4. [I-Kunsill innota t-taghrif moghti.
AGGORNAMENT
Is-seduta spiccat fl-11.00pm u giet-aggornata ghal nhar I-Erbgha I-1 ta’ Lulju 2015 fis-
7.15pm.
John Buttigieg Carmel Debono
Sindku Segretarju Ezekuttiv

